
Giuseppe Calvia, noto con lo pseudonimo "Lachesinu", nacque a Mores il 31 luglio 1866 da
Luigi e Maria Giuseppa Sechi. Dopo aver brillantemente seguito gli studi al liceo Azuni di
Sassari, frequentd a Roma la Facolta di Lettere e Filosofia, dove ebbe come maestri Antonio
Labriola e Angelo De Gubernatis. A Roma ebbe come amici i sardi Antioco Zucca, Luigi Falchi e
Paolo Orano. Notevole la sua produzione giornalistica. Fondo e diresse la rivista "Caprera", fu
ufficiale di Artiglieria e Garibaldino. Si distinse nel 1897 nella guerra Greco-Turca.

Come poeta, il Calvia, pubblicd opere sia in lingua sarda che in italiano. Piene di sensibilita le
delicate poesie d'amore, quelle veristiche di ambiente paesano, quelle patriottiche, dalle quali
traspaiono l'ansia, la liberta e l'amor di patria. Oggi come folklorista & considerato un
precursore, curo per decenni, insieme ad un suo amico poeta e sacerdote Efisio Soletta la
pagina poetica della rivista "Sardegna" e organizzd numerosi premi letterari. Un suo sonetto,
"Sa Rucca", vinse il primo premio del concorso "Sardegna Poetica" di Cagliari, 1933. Mori a
Mores il 15/03/1943 dopo aver ricoperto dal 1895, per alcuni anni, la carica di consigliere
provinciale di Sassari.

A-E-1-0-U
(Lettere dello stemma di Casa d'Austria)
Austriae est imperare orbi universo

Austria, malaitta monarchia,

non ti estas de pumas de paone,
pro chi ses miserabile puzone

e de malauguriu un'istria!

Solu pares cumpagna de s'arpia,
chi pudit dogni nazione e terra.
Balla, ite valentia, in custa gherra
a bocchire innozentes criaturas!

Est prezisu chi lessas sas alturas,

ue s'abbile vera format nidu.....

Non deves respirare arias puras,

ca troppu carre umana has ingullidu!
S'Ttalia chi 'nd hat plus suffridu,

ti nde faghet falare a mala gana...
Tando non bies abba de funtana,

si non bruttura e bulazzadu ludu!

Ischidada si est Roma a dare aggiudu
a sas fizas chi tenes sutta franca,

su libberu crudele como tanca

el s'Imperadore abbarret mudu!...
Passadu ti est su tempus si has impudu
de fagher penetenzia, maligna,

ca dai Trento finzas a Sardigna,
giurada est sa vinditta naturale!

Olvidadi s'iscettru imperiale,

ei sa tua barbara coronal!...

In su mundu non ses pius padrona
ca deves morrer sutta su pugnale.
In Vienna bi semenent su sale

Tando pagas sas vittimas superva,
senza culpa affungadas in su mare...

Ungheria, enzo como a ti ammentare
sas dies tristas de su Barantotto,
obligadu 'e ti fagher ca lu potto

cun ranzigos suspiros lagrimare!

E prite ti ses movida a gherrare,
cando sos tuos cramana vinditta?
Ajostu, lassa cussa malaitta

a petta ja, misera Ungheria!

Accolla s'ora, ispilila s'istria,

e it'isettas, Bosnia ruina,

impidu faghet con s'Erzegovina

o giamat sa latina Romenia!
Umpare bos movide in cumpagnia
ambas sorres, Boemia e Polonia!
Colpade forte senza zirimonia,

si no ruides a unu muntone!



Mores, agosto 1915

Austria erit in orbe ultima



A Franziscu Zuseppe Imperadore

Cicciu Peppe, de sambene sididu,
bastante has divoradu carre umana,
ma como dogn'ispada italiana

ti prommittit ch'in breve ses finidu!
Gia ses cadroddu e canu fioridu

e vives in su mundu a mala gana,
ca comente in su sambene ses nadu
tes morrer in su sambene affogadu!

Sias pro un'Eternu maladittu

Giovanu cummitesti ogni dillittu,
bezzu ti essit fele dae sinu...

Ma tet currer su sambene a trainu

chi Deus in S'Altura lu hat iscrittu:
Comente has mortu tantos innozentes,
ti occhin fizu, muzere et parentes!

Sos flagellados martires ti giamana

a su divinu tribunale mannu,

ca sos chi perint senza neghe bramana
vinditta ogn'ora, ogni minutu in s'annu!
Sos ch'in battaglia su samben terramana
T'hant a ponner plus cane in affannu.
Inventa puru turmentos de nou,

ma finis annegadu in samben tou!

O tristu de sa furca imperadore,

chi de sa tigre ses plus crudele,
Cainu vile, a s'innozente Abele

sa vena abberis cun pius rancore!
Tias cherrer ligadu e untu a mele,
appentu de sa musca e de s'astore....
Nudu meritas postu a sa berlina,
mala pianta dae raighina!

Ajo, Sardos, movide a l'agabbare

custu novellu naschidu Anticristu
devet sos mortos de Lissa pagare;
cantos nd'hat presu, flagelladu e pistu...
creo chi hapat finidu de regnare

su Nerone 'e Vienna feu e tristu....
Vindicade sos martires a reu

chi si nd'allegrat su matessi Deu!

Tando sonant a gloria ogni campana,
e prima sa 'e Mantua famada:

ogni losa si aberit adornada

dai sa mezus palma italiana...

De fiamas si azzendet dogn'istrada
ch'andat da Roma a Trieste lontana.
Dagh' essit in tottue sa lumera
Garibaldi s'ischidat in Caprera!

Cuddos ch'han impiccadu in Belfiore
ch'est distinta in s'Italia un'altare,



tutt'unidos si pesana a ballare,
cantende poesias de amore...

Sos mortos in Cosenza enint a dare
unu saludu a s'Eroe Mazzore,

e pro chi siat mannu su fiottu
torran a bidda so martires tottu!

Mores, luglio 1915



A Una Fanciulla

Cando enzesti, gioia, a domo mia,
bestida de damascu orientale,

cun sa cara piena de allegria
m'istringhesi a su sinu virginale.

Tottu ind'una isolveit sa iddia
ch'a s'anima m'haiat fattu male,
€ in su coro mancu unu signale
resteit de sa trista melodia.

Appuntu ca connosco a tie sola,
chi mi podet sanare ogni ferida
sempre t'isetto, amada meighina.

Beni e cun s'abbrazzu mi consola,
torra ca si non faghes sa partida
si mi falan sos 0ssos in chijna



A unu gherreri sardu

Gherreri, ti auguro chi s'altura

la lasses a su nie € a su entu,

e prestu fales a sa pianura,

e attacchet su tou Reggimentu
cun impetu romanu e sarda furia
chi s'inimigu nde tenzat paura...
A ferru frittu, senza oltare cara,
bolende che arrivedas fin 'a Zara!

Boltulade che unu trimizone

cussa barbara zente, ingrata e fea
sempr'armada de odiu e rancore,

e posca a terra dai sa Cadrea

su sambenosu modernu Nerone,
ch'est Franziscu Zuseppe Imperadore!
Siedas de sa patria aggiutoriu

tott'l in giru currende a re Vittoriu!

Finza deo chi so repubblicanu,
corale a s'opprimida umanidade,

ca in su mundu semus frades tottu
tia afferrare ispada o lanza in manu
pro chi amat sa nostra libertade,
cuntentu 'e fagher parte 'e su fiottu...
Pro cussu che a babbu lu servide,
ubbidientes, giustos e con fide!

Est veru rattu 'e truncu romanu
Vittoriu, de fattos e de numene

e latte hat suttu 'e sa latina terra...
Est re, ma prima veru italianu,

de mente fine e de bonu costumene,
piedosu in sa paghe e duru in gherra!
Sa corona li brillat che unu lampu,
ma est modestu e umile in su campu!

Presente nos cumbenit s'unione,
non bestat ruzzu linu o seda in oro,
preparados istemus a sa morte!
Umile e altu cun sinzeru coro

si nutrat de neuddos de leone

Posca umpare lobremus sos disizos
de sa matessi mama essende fizos....

Como ch'est totta s'talia in prua,
est contu dai Deus cunsacradu,
d'esser istrintos a unu tenaghe:
daghi vittoriosa enit sa paghe,
ognunu afferret sa bandera sua,
iscettru, pinna, marteddu o aradu!
Su ferru chi est servidu a distruire
fettat totta sa terra fiorire!

Mores, ottobre 1915



Ad Ignazio Sanna
I'eroe cieco di Laerru

O de Sardigna ispiju lughizente,
pro chi sias veladu non ti addoles,
ca si faltados ti sunt duos soles,

in coro giughes unu fogu ardente,
et podene sos rajos de sa mente
pius de sas pupias dare lughe!

Non ti lamentes de portare rughe
pesante, ch'est sa rugh'e Costantinu!

Est cudda chi mustresit su caminu
gloriosu a s'esercitu romanu,

sa chi forte Goffredo hat giuttu in manu
pro liberare su Sacru Terrinu!

Cussa rughe chi tenes in su sinu,

et ch'in sa gherra has balanzadu tue,
lumenosa est comente sa nue,

chi guidesit su Populu Ebreu.

Cussa ti hat dadu su matessi Deu
pro lobare una gloria mazzore!
Cando cheres ti dat unu lugore
ch'illumenat su mundu tottu intreu;
cando cretas de giugher unu neu,
pius vivos ti brillant cara e fronte.
Sa rughe tua tottu s'orizzonte
italianu bestit de fiama!

Beneitta chi siat cudda mama

sa ch'in Laerru hat generadu a tie!
Deus istabilidu hat in su die

de ti distingher su mezus in s'ama.
In s'ora chi lompeis a sa brama
d'esser feridu e de torrare iu,

sa tristura a su mundu hat dadu adiu,
si oltat su piantu in allegria.

Non tind'importet s'in sa pizzinia
dulches ti mirene ojos de ajana;

sa bellesa in sa Terra est cosa vana

e bolat che fiores de sisia.

Ma solu ch'a sa patria nadia
sacrificadu has sa lughe solare,

che a santu ti devene adorare

in sa vida presente et posca in morte!

Cunserva duncas in pettus coro forte,
et pensa chi sa gloria non morit,
anzis de mezus rajos ti colorit

cando paret cuntraria sa sorte.

Sos Anghelos ti devent fagher corte,
ch'has cumpagnia bianca nida,
comente hat bidu Dante in Paradisu!

In su t'ider ti fettant bellu visu
tottu sos mortos in sa frontiera,



et s'azzendet de lampanas s'aera,

chi circundene a tie a s'improvvisu!
Sos martires ti mustrent giogu et risu
cun sas prommissas de s'Arcu Balenu
de chi lobret s'Italia in pienu

sa bramada Corona imperiale!

Vive tranchigliu, ca ses immortale,
comente sa gloria chi tenes,

et de su mundu superat sos benes
cuddu ch'a tie paret unu male!

Sas mamas, pro ispiju et pro signale,
ti dent mustrare a sos fizos insoro.
Diamante ingastadu tottu a oro

chi das lughe a Levante e a Ponente!

Mores, gennaio 1916



Al Gallo

(Per la vittoria sul Trentino)

Canta, puddu, cun sa oghe
tue mi allegras sa domo,
brinca lestru, firma inoghe
pro tres vias canta como!
Puddu bellu, ti fentomo,
ca ti penzo in sa memoria,
annunzia sa vittoria,

chito chito essiche a fora!

Canta chi est bennida s'ora

de cantare a boghe istesa,

et de mezus nobilesa

sas pumas tuas colora,

canta chi prestu est segnora
s'italiana zenia,

canta, puddu, in allegria

in monte, in campu et in mare!

Tue mi podes contare

ogni attaccu,ogni battaglia,
ogni brillante medaglia
ch'a s'eroe solen dare.
Puddu, deves celebrare

sa tricolore bandera,
alzache finz'a s'aera

ogni nobile soldadu!

Cantu in gherra hant operadu
ispiega cun su cantu

et abblanda su piantu

de calchi fizu orfanadu.

Pro unu chi 'ndt 'hat mancadu
nara chi bi semus tottu,

si nd'hat mortu in su fiottu
sun sos atteros in pé!

Prima saluda su Re,

cun s'amabile reina,

posca a Cadorna destina
sas virtudes chi has in te.
Canta chi hat torradu in sé
s'Esercitu Italianu.

Como non sonat invanu
chiterra, né mandolinu!

Sos montes de su Trentinu
hant intesu atteru sonu;
est su populu padronu

et triunfante in caminu.
Unu cantu cristallinu

et vittoriosu intona,

ma sa oghe pius bona

pro sos martires prepara!

Cun sa ula frisca et giara



pigadiche a dogni losa,

et cun taja pibiosa

ogni gloria lis nara!

Posca oltala sa cara

a su sacru Campidogliu,
non che oca in su degogliu
ma che abile romana!

Ancu intinnas che campana
de oro sa pius pulida,

sos mortos torres a vida

in persone forte e sana,

ca sa sente italiana

de su cantigu hat bisonzu...
Siat Deus testimonzu
cando ti firmas inoghe!

Mores, giugno 1916



Al prode capitano
Aurelio Cossu di Chiaramonti

del 46° fanteria
il cui padre, Salvatore, pure capitano
cadde valorosamente combattendo nella battaglia di Adua

O fizu de unu babbu chi s'istima
meritaiat dae ogni amigu,

cuddu ch'est ruttu cun coraggiu antigu
sa die trista de Abba Garima,

distinta tia cherrer una rima,

pro ti lu figurare in Abissinia,

in s'ora chi gherrende in prima linia,
gloria eterna hat incontrada et morte.

So cuntentu che isse chi sias forte

et chi ti has fattu onore in sas battaglias,
ca de su genitore has sas iscaglias,

et ses currende sa matessi sorte.
Mentovare ti devent in sa Corte,

0 razza generosa 'e Zaramonte.

Altu in faccia a dognunu alza su fronte,
chi no est abba su samben 1'ischias!

Trunca, prima 'e torrare a sas nadias
campagnas de Anglona a fagher festa,
a s'abbilastru 'e Vienna ogni testa

che a s'idra' e Lerna, ca podias,
ind'unu colpu, e no in duas bias,

ca si nono li creschent dae nou,

et ti siat presente babbu tou,

pro azziu, consizu e ausiliu!

In sa sacra zittade ' e su conziliu
prego ch'in breve ch'intres triunfante,
et in sa porta si presentet Dante
umpare cun Omero e cun Virgiliu,

et dognunu de issos let s'appiliu

a tesser gloriosa un'epopea,

ca che sezis torrende a sa cadrea

a Roma, che in prima a cumandare!

Cantu deo ti cherzo augurare,

giustu ti ruat chei s'Evangeliu,

el sas proas tuas, Aureliu,

una oghe divint tet cantare,
ch'aggiausa che ponner in s'altare

sa Dea chi da ora nde fit rutta,

et s'est pius de una vena asciutta

chi nutresit Sardigna a samben ruju?

Sos populos si pijen su enuju

pro adorare s'antiga Reina.

Ogni monte, ogni campu, ogni marina
de saettas si avvivet in su buju!

Mai pius in mundu istringat tuju
italianu barbaru cannau,



e seghet sas cadenas dogn'isciau,
prestende a tottu Italia una lima!

Mores, aprile 1916



Al prode Maresciallo
Antonio Lutzu di Sedilo

del 46° Reggimento fucilieri
per la sua promozione

O frade, chi ogni orminzu pro s'ispada
e dogn' impreu ti has lassadu in domo,
ti est dovere de partire como
ind'ogn'attaccu a sa vida irada,

ca sa zent’ ’e Sardigna est numenada,
e distinta in tottue pro gherrera!

Su mare ei sa terra ei s'aera,

nde proclamant sa gloria serenos.

No hat potidu ider mai anzenos
canes sa pulpa sua rozigare:
lampados che los hat intro de mare
sos barbaros indignos saracenos.
Bennidos fint de pienos

contra sa cristiana nazione;

ma Sardigna cun dentes de leone,
tottu ti los divorat de seguru!

Et gasi nde hat distruttu atteras puru
de ienas e bestias famidas,

chi contare non potto sas feridas

sas ch' ant rezidu a lughe et a ischiru;
pro chi su ferru sardu est punti duru
e manizzadu sempre a firma manu.
Su Genovesu, su ladru Pisanu

cun s'Ispagnolu hant fattu malu ballu.

Erede Antoni est pettus de mettalu,

de tempera proada e resessida,

cun duresa disposta I'hat sa vida

e non che unu fragile cristallu!

Cun rejone ti han fattu marisciallu

e meritare tes atteros grados

ca sos sardos sun naschidos soldados,
cun leppa e cun berrudu: armas antigas.

Distintu pro valore a mei obligas

a ti offerrer su laru a bona gana,
ca comente pighesti a Col di Lana,
atteras puntas so zertu chi pigas!
In s'attaccu 'e sas trumas inimigas
ti parias in s'Ardia currende,
cando fis giovaneddu divertende
in sa festa de Santu Costantinu!

S'antigu Imperadore tenet in sinu
su chi est veneradu in logu tou,

e si proas perigulos de nou,
sempre t'hat a protegger in caminu,
ca pregat pro s'Italia continu

dae s'altare sua sedilesal!

Est santu chi favorit cust'impresa



E pro dittu hat sa testa incoronada.

Mores, aprile 1916



All’Inghilterra

Coronada Repubblica Inghilterra,
mi cazzo sa berritta et ti saludo
cunvintu ca perunu istante dudo

chi devas bincher in mare et in terra!
Ses sa prima distinta in custa gherra,
amiga 'e s'orfanada umanidade.
Populos de su mundu, I'ammirade,
ca sa forza hat dispostu pro s'amore!

Su barbaru alemannu imperadore,
cun su pius crudele de sos Rese,
cheriant giugher cun grave rigore
tottuganta sa terra sutta pese!

Ma pero tue istada bei sese

cun coro duru a lis parare fronte,
e dae ogni mare e d’ogni monte
SOs tuos si ponzesint in caminu.

Duas caras su grecu Costantinu
alibedde mancadu hat a sa fide!
Faeddat tue, Serbia, et intendide
ch'in Sofia b'est s'anima et Cainu.
Cun su propriu sambene in su sinu,
bulgara malaitta nazione,

a fadres tuos gravas su punzone,

in modu vile et cun traitoria!

Ma chie hat de sa barbara zenia
su matessi elmu, sa matessi daga,
si devet bider su die 'e sa paga,
dai Londra una brutta vizilia.

Su currumpidu re de Bulgaria
devet andare a domo 'e su diaulu.
s'antiga Tessalonica de Paulu
I'hat a bider da s'ae divoradu.

Et tue, Belgiu eroicu oltraggiadu,

tes haer sa bramada recumpensa,

pro chi primus su pettus pro devensa,

a sa canaglia barbara has paradu!
Ogn'innozente mortu fusiladu,

in ballansa pesare tet pro duos,

et a dogni minore 'e fizos tuos

brazzos nos hant a crescher pro gherrare.

Inghilterra, padrona de su mare,

a sa fine presentalu su contu,

de sas virzines ruttas in affrontu,

de sas mamas forzadas a mirare,

et de cantos hant devidu affungare,

pastu orrendu a sos pisches, cun sas naes.
Tue leat, Luciferu, sas giaes

de s'Inferru e preparat sas labias!

Dante, si a bidda torrare podias,
a criare in sa mente atteras penas,



pro cuddos chi filadu hana cadenas

a bajanas, isposas et battias!

Dae sa tigre occhire los faghias

o dae peus bestia crudele;

pro chi mancari trista non hat su fele
de s'homine chi est lupu pro s’humanu!

Sos chi ten benner in tempu lontanu,
si bi lis contant mancu lu hana a crere,
ch'hant iscannadu maridu et muzere,
fizos et giajos, brundu et pili canu,
custrintos prima de propria manu

a s'iscavare sa fossa mortale!

Deus, si bei ses, dande signale

et pro vinditta ispaccala sa Terra!

Mores, gennaio 1916



Alla eroica brigata Reggio

(45° 46° Reggimento fanteria composta di Sardi)

Ca sos coros ardentes de Sardigna
hant infultu de sambene su nie,
gloriosa brigata 'e chercu digna
mentovare ti devent dogni die!

Sa barbara inimiga ira maligna,
no hat potidu incher mai a tie,

ca ue ses passada, ind'ogni logu
has isoltu s'astrau cun su fogu!

Sa punta 'e su Trentinu sa pius giara
nomenare is devet Gennargentu.
Giamen sas Tres Tofanas pro ammentu
Gonare, monte Lerno cun Limbara!
Ca sa virtude sarda istesit rara,

s'ora chi a Col di Lana 1'has ottentu,

et zente meda in s'Austria hat piantu,

a su giassu li ponzan Monte Santu!

Baddes et montes sardos et pianos,

si deven celebrare in su Trentinu,

ca cando si ponzesint in caminu

sos nostros fini azzesos che vulcanos:
lampaiant saettas cun sas manos

chi tottu tremaiat su terrinu

et lompidos a Sassu de Istria

non lassant de Vienna anima ia!

Li deghet de li narrer Monte Rasu
ca lu rendesin a terra piana,

et meritat a doppiu unu asu

a Sardigna de razza italiana.
Mandat sos fizos mancari lontana
pro no lassare s'inimigu in pasu!
Nerzan a Monte Sief Monteferru,
ch'at alluttu in istiu et in ierru!

Coros de Meilogu et Campidanu,
de Barbagia fiera et de Gaddura,
fiores bos presentet cun sa manu
ogni pius distinta criatura!

Ca sa gloria ostra istesit pura

et devet currer a tempu lontanu,
cun sa palma bos diat chercu et laru
de su mundu s'Eroe su pius giaru!

Dae Turre a sos mares de Casteddu
bolet su nomen bostru immaculadu,

et de fide cunsignet un'aneddu

a s'isposa torrende ogni soldadu!
Posca nerzat su babbu a su piseddu
sos prodigios ch'in gherra hat operadu,
et contet de ierru in su foghile

de cantos divoradu hat su fusile.



Cando s'iscaldint tottu in sas fiamas,
in cuddas nottes frittas de Nadale,

a sos fizos insizene sas mamas

chi sa fama 'e su sardu est immortale:
sos pastores guidene sas amas
murmuttede unu cantu naturale:

chi sa leppa giambada in bajonetta,
in manos bostras fit una saetta!

Mores, settembre 1916



Alla eroica brigata Sassari
(154° e 152 ° Reggimento fanteria)

Strenuitate viget Sardo a potentia Martis

A repiccu sonade sas campanas,
giaganos dae Bosa e Terranoa

e dae Campidanu a Logudoro!

Ca Sardigna alanzadu si hat collanas
de brunzu antigu pro sa bella proa
ch'at fatt' in gherra cun antigu coro...
S'alemannu comente i su moro

hat feridu in su mes'e e Sant'Andria!

Maraviglia no est, patria mia,

pro chi su Sardu de pettus brunzinu
sempre hat leadu pannu ind'ogni logu...
Né podet una barbara zenia

bincher, mancari tremet su terrinu,

sos chi non timen né ferru né fogu...

su morrer pro sa patria unu gustu!

Valore no nde han bidu chei custu,

né in tempus bighinu, né lontanu,

su Sole ei s'Istella ei sa Luna!
Cumbattin pro su veru e pro su giustu,
cando si tuccant cun s'ispada in manu,
e curret fattu insoro sa fortuna.

Issos hana eredadu tottu ind'una

de Roma e de Cartagine s'ardore!

E it'importat chi siat minore

custa zente ch'est nada in Cadossene
dae sas roccas de granitu duru?

Hat dadu cun su propriu sambene
tintas a s'istendardu tricolore

e cun sa vida sa gloria puru,.

pius non vives, Sardigna, a s'iscuru
pro sos fizos ch'in sinu has allattadu.

Ogni Eroe chi dormit seppultadu,
a sos dirruttos nuraghes vicinu,
torrat in bidda a respirare aera,

e gridat saludende ogni soldadu:
Ca los nutresti a samben genuinu
tou, Sardigna, mustradi fiera....
Ten andare che remos de galera
ma lobrana sa palma 'e sa vittoria !

In s'attaccu lis benit a memoria
Amsicora, Iosto, Eleonora

Heredia, Angioy e Pedru Are....

Pro cossu, turres, repiccade a gloria.
Totta sa gioventude essat a fora,
allegras in sas piattas a ballare,

e fettat tai tai a boghe istesa



a sa santa brigata tattaresa!

Mores, 18 novembre 1915



Alla eroica Francia

Accomi a tie, o gloriosa Franza,
patria de Orlandu et de Bajardu,

et de Giuanna armada cun sa lanza,
de ispada cun rughe et istendardu!
Perdona s'est chi so ennidu a tardu,
ma a ti dare sos meritos ti avanza,
ca terra de sa giusta libertade
sempt'has gherradu pro s'umanidade!

Proclamadu hant de s’homine sos drittos,
novella a dogni razza dende lughe,
Goffredo de Buglione cun sa rughe,

et Volter et Russo cun sos iscrittos!

Pro cussu ancora in su presente giughe
sas flamas in manu pro sos frittos.
Avviva s'oju a dogni moribundu

et un'istella sias pro su mundu!

Osserva sas diruttas cattedrales,

ue incoronaiana sos Rese

et dae ogni tumba intender tese
cramare sas vindittas naturales;

ca mai non ti hant bidu sos mortales
trista comente oe trista sese;

et tando prestu a Clodoveo ischida,
pro chi a sa mama li torret sa vida!

Istatuas et codices quadros,

cantu lis paradu hana distruttu,

su chi lis est piaghidu si hant giuttu,
sos eredes de Attila sos ladros;

che tigres isfrenadas in sos padros,
unu chizu non han lassadu asciuttu.
Pesa, Vergingentorige, s'eroe,

cun sa tua de brunzu ispada moe!

Giamat a Induciomaru et a Correu
et tottu sos de Franza paladinos,
pro liberare in breve sos terrinos,
cha tie destinadu haiat Deu!
Virgine Orleanesa, move a reu
pro destruer sos viles assassinos

e si intendet sa oghe torrat Eziu

a tenner s'inimigu a minispreziu!

Giuanna et ite faghes in sa losa,
ischida chi pro te bennida est s'ora!
Bestidi cun su mantu de isposa

ca in sa gherra ses triunfadora,

leat fiores de aranzu et rosa

ca in su mundu ses candida ancora,
et ispinghe su tou palafrenu

cun ira sacra ind'ogni campu anzenu!

Tando hant a benner de Napuleone
tottu sos generales cun Turenna,



pro fagher in Berlinu et in Vienna
sentenzia a sa mala nazione:

sos pius ch'hant a ponner in presone,
pro duos est a morte sa cundenna.
Posca distruent dae fundamentu
tottas duas zittades de tormentu!

Ma tue restas viva ca lumera
sempre, Parigi, et sa terra ses tue!
Sa vanidade ei su lussu fue,

para coro, su barbaru supera

et daboi chi has bissu cunsidera
chi no est sa vittoria una nue.
Zelembru de su mundu forma idea
de fagher s'unione Europea!

Mores, luglio 1916



Croce o Mezzaluna

O Franziscu Zuseppe Imperadore,
narami si ses rughe o mesa luna,
pro chi t'has cambiadu tott'indu'una
su coro et de sa faccia su colore?
Nara si t'est Gesus su protettore

o su lussuriosu Maometto,

s'in mesu de sa virgines ti ch'etto

o0 a cara 'e Deus ti presento?

Trattende male a Trieste e a Trento,
non podes esser veru cristianu!

Chi t'has infultu 'e sambene sa manu
dai sende minore minde ammento,
et in su dimandare mi bistento,

a bider si ses Cristos o Barabba,

si t'hana battizzadu intro 'e s'abba

o ses chei su Turcu circoncisu?

A Ponente o Levante lu has su visu
pro mi lu narrer ti atto marranu

o puru 'e duos frontes ses che Gianu
et figuras Inferru e Paradisu?

A cale parte ti che dezisu,

prestu ispiega senza zirimonia,

ses tue Sobieski de Polinia

o su Califfu ch'isse hat cattigadu?

Ti ses fidele a Roma cunservadu,

o I'has dae Bizanziu sa paga,

cun sa rughe la portas una daga

o de iscimitarra ses armadu?

O ti ses tott'ind'una variadu

sa pedde oltulendedi a s'imbesse,
preferidu 'e su mundu has s'interesse
et pro su corpus s'anima has perdidu?

Ti ses a sos cumpagnos reduidu,

chi fin dignos de te cumbessu cane,

et mancat a sos populos su pane,

chi che alga in carrera che has frindidu.
Cun su male chi has fattu ses bennidu,
a ti connoscher su chi fis bastante

su diadema cun sa rughe in punta?

Rejone haja 'e fagher sa pregunta,

ca mai 'e s'infelize has tentu dolu,

et fatt'has veces de cincirriolu

ch'est sorighe et puzone pro aggiunta?
O virgine Maria in Chelu assunta,

et ite tardas a ti vindicare,

s'a tie puru hat devidu ingannare

cun transas viles de un'impostore?!

Mores, giugno 1916



Eroi di Mores

Moresos de ogni eroica brigada,

de Santa Rughe, Contra e Santu Pedru,
ch'a s'attaccu olades che puddedru

o che tigre e leone, a s'isfrenada,

ca mancunu dei ois bei nd'hada

chi no meritet laros e fiores,

nd’est allegru e cuntentu tottu Mores
de su sambene sou preziosu!

Ognunu est chei s'oro valorosu

o che brunzu pesante a s'inimigu,
ch'azis in pettus su coraggiu antigu,
triunfante in su giogu sambenosu.
De Campu Mastu su logu renosu
est de sambene umanu ancora tintu
dai cando in Maltana hazis custrintu
su superbu Ispagnolu a frittu ferru.

Non timides su nie de s'ierru,

nei su sole in sa terra africana.

In Adua, in Cirene, in d'ogni tana
de s'aspru Carsu in ue fit s'Inferru,
né astrau, né fogu de inserru

bos hat potidu ponner in paura,

ca su valore ostru est de natura
imprimidu in s'internu de sas venas!

Cun sas sardas nativas cantilenas
Senza tremare in battaglia movides,
e de sas cannonadas bonde rises

chi bos imbolan sas tigres anzenas,
dezisos de truncare sas cadenas,
ch'ancora ligan s'talia bella,

a sa cale faghides sentinella

cun s'eju azzesu e cu s'istella in sinu!

Ispero ch'in s'istiu chi est bighinu
movant tottu sos frades aunidos,

in s'Europa, e distruan son nidos

de s'espe velenosa de Berlinu,

e terramen su sambene a trainu
Guglielmo, Cicciu Peppe e Maometto.
Posca vittoriosos bos isetto

a fagher brindis cun su mustizolu!

Pro como mi cheria a unu olu,
inue sezis bois presentare,

unu corale abbrazzu pro bos dare
ca no hazis bisonzu de consolu .
Intantu isolve tue, ressignolu,

sa oghe pius dulze 'e su eranu,
cantende chi dognunu torret sanu
e cun sa palma a sa patria amada!

Mores, aprile 1916



Inno di guerra

Dulce et decorum est pro patria mori
Horatius

Frades mios, parade coro forte,
de bos fagher unore accolla s'ora,
blad'a bois chi hazis custa sorte,

Curride volontarios a sa morte,
pro s'lItalia, nobile Segnora,
0 si 0 no che Amsicora bos bocchide!

A s'affligida Trento ajo mirade,

a Trieste e a Pola fin' a Zara,

de S'Adriacu mare s'unda amara,
cum s'impidu in dulzura cambiade!
Ogn'homine bos siat unu frade,
ogni femina sorre o prenda rara,
ca sezis de tutt'una raighina,
rampu 'e Roma in alvure latina!

Chie morit in gherra est immortale
chie restat in domo est avvilidu:
s'idea dat consolu a su feridu

e in presse l'alleviat su male;

ogni uttiu de sambene est signale
de suave giardinu floridu....

Chie morit gherrende mai morit
ca in Eternu durat e fiorit....

Duncasa, coraggiu, pro chi est unu giogu
pro sos sardos eroes sa battaglia!

Una dansa si ballat in su fogu,

flautu e violinu sa metraglia.

ma non timen sos canes de iscaglia

de ruper cun ardore in d'ogni logu.
Coraggiu, frades mios, in sa gherra,

chi bos faghet unore Chelu e Terra!

Ma si torrades sanos cun vittoria
comente ispero e finit su fragellu,
de fiores bestide ogni vascellu,

de lumeras sas domos pro memoria!
Tando finza sos mortos in sa gloria
ten intonare un'innu pius bellu....
Como dade a sos bentos sa bandera
alta, contra sa zente furistera!

Oberdan, primu tue eni gentile,

o martire biundu triestinu!

Cono no est s'Italia pius vile

ca Roma cun s'ispada est in caminu

de su samben chi giuttu has in su sinu,
forma bellas ghirlandas de abrile,

e de haer tardadu la perdona

e che fizu distintu la incorona!



Mores, giugno 1915



Nuovo inno di guerra

Curride, frades mios,
cun sas armas in manu,
et dade sos adios

a custrintu, a lontanu,

a babbu, a mama, a tios,
a brundu e a pili canu:
fizos, giajos, muzere
pro fagher su dovere!

Lassadelu s'aradu,

su marteddu, sa pinna;
ogni orminzu formadu

de brunzu, attarzu o linna,
chi a sos chi nesit Ninna.
s'Italia hat giamadu.
Lassade dogni cosa,
amante, fizu, isposa!

Lestros partide a gherra
cun lanza et cun fusile;
pro sa nativa terra,
nisciunu siat vile,

su coro a s'ingannile
faghide perra perra.

a s'abile molesta
truncadende sa testa!

Andade tottugantos
cun su populu intreu,
non formende piantos
ma risu et giogu areu;
ca cun bois est Deu,
umpare cun sos Santos,
et giughet sa bandera
un'anghelu in s'aera!

Su di’e sa battaglia

non hapedas timore:
ballas, bombas, metraglia
lampade cun ardore,

et de s'Imperadore
bocchide sa canaglia:

de s'Attila novellu
faghidende masellu!

Isplichet dogni lara
una santa promissa

de vendicare a Lissa,

a Custoza et Novara.
Et azzesos in cara

che candelas in missa,
unidos bos movides
cun impidu et cun fide!

Cun cantigos de gloria
intradeche in Berlinu
cattighende sa boria



de Guglielmu assassinu!
S'Anghelu Cherubinu
guidet sa vittoria.

In Vienna ch'intrade,

et sale semenade!

Mores, agosto 1916



Per Gorizia

Gorizia est da ora cuntrestrada

tra duos litigantes in su mundu

unu l'hat postu amore dae fundu,
s'atteru de affettu non nde 1'hada.
Custu I'hat dogn'istante fragellanda,
cuddu la cunsiderat robba sua,

et pro drittu est gherrende a tottu fua
pro chi l'est fiza mancari minore!

Cuddas chi sunt in trancas de s'astore,

in presse deven torrare a su nidu.

Troppu tempus s'incurvu nde hat bodidu,
como olan a brazzos de s'amore,

et de sa razza insoro su vigore,

umpare cun sas atteras bighinas

las tirat a sas abbas cristallinas

de Roma, sa perenne ' e sas funtanas.

Dae su pettus non pius lontanas

non podene in sa terra istare afflittas,
cuddas ch'ant suttu sas matessi tittas
in su tempus antigu probianas,

et torrana sas abiles romanas

sos puzzones furados a chircare.
Tottu si cheren sa mama abbrazzare
et si nutrint pro sempre sutta s'ala.

Sa trista de Vienna serpe mala

non suzzat pius 0sos intro su nidu;
ogn'unu a logu sou est remonidu

che puru diamante intro una sala;

sos fruttos chi ndi essint sun pro gala
et cosa apprezziabile in su mundu,

a bidda torrant d’ogni moribondu,
allegrant d’ogni coro italianu!

Sos ch'ant in venas sambene romanu
devent bundare a su matessi riu,

et posca a mare in ue ogni naviu

de Venezia bella est soberanu!

Tottu fizos s'astringana sa manu

et dansas forment in giru a sa mama,
te azzendat dognunu una fiama,
ch'est su fogu 'e Vesta, lugh'e Deu!

Accollu in motu su populu intreu
su chi fit vinti seculos dormidu!
Pero como ind'un'ora si est ficchidu
et che serpente si est pesadu reu.
Non los colas pius, barbaru feu,

sos montes de s'Italia difesa:

sunt muros forte de naturalesa

et ti serran, Arminiu, s'intrada!

Mores, giugno 1916



